
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E KËRKESËS ANKIMORE NR. 110 TË SUBJEKTIT PARTIA LËVIZJA PËR ZHVILLIM KOMBËTAR, ME OBJEKT KUNDËRSHTIMIN E VENDIMIT “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJET E KËSHILLIT TË BASHKISË GJIROKASTËR KZAZ NR. 25”. 
Komisioni Qendror i Zgjedhjeve në mbledhjen e datës 27.05.2011, me pjesëmarrjen e:

Pandeli

Anëtar
Shqyrtoi çështjen me 
KËRKUES:
 Partia Lëvizja për Zhvillim Kombëtar.
PALË E INTERESUAR:        Partia Demokratike, Partia Socialiste e Shqipërisë dhe Mariglen Kico
 
OBJEKT:
Kundërshtimin e vendimit “Për miratimin e tabelës përmbledhëse të rezultatit për zgjedhjet e Këshillit të Bashkisë Gjirokastër KZAZ      nr. 25”.
BAZË LIGJORE:
Bazuar në nenin 124 dhe 126, neni 160, pika 2 dhe 3, neni 161, pika 1  të Kodit Zgjedhor të Republikës së Shqipërisë. 
KQZ pasi shqyrtoi dokumentacionin e paraqitur, si dhe dëgjoi diskutimet e paleve ne proces, 

VËREN
Me shkresën me nr.4320 prot, datë 15.05.2011 drejtuar Komisionit Qendror të Zgjedhjeve, Partia Lëvizja për Zhvillim Kombëtar, ka paraqitur kërkesën ankimore nr.110, me objekt kundërshtimin e vendimit “për miratimin e tabelës përmbledhëse të rezultatit për zgjedhjet e këshillit të bashkisë gjirokastër kzaz nr. 25”.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuara, Partia Demokratike, Partia Socialiste e Shqipërisë dhe Mariglen Kico konstatoi se kërkesa e paraqitur nga këto subjekte zgjedhore, eshte në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e Partisë Demokratike, Partisë Socialiste të Shqipërisë dhe Mariglen Kico si palë e interesuar në këtë proces. 
Pala ankuese në pretendimet e saj  ka parashtruar se:
1. Në zonën  zgjedhore të Gjirokastrës që është administruar nga KZAZ 25 gjatë gjithe procesit janë konstatuar probleme, të cilat fillojnë që nga momenti i regjistrimit të subjektit zgjedhor. Gjatë procesit të numërimit janë nxjerrur jashtë vëzhguesit e Lëvizjes për Zhvillim Kombëtar duke bërë kështu të pamundur moniturimin e zgjedhjeve 
2. Në tabelat e rezultateve për qendrat e votimit nuk figuron sigla e LZHK-së, në disa prej tyre është vendosur me shkrim dore në fund dhe në disa të tjera nuk figuron fare. Kemi parasysh tabelën e rezultateve në qendrën e votimit me nr. 4235, nr. 4235/1, nr. 4237, nr. 4240, nr.4249, nr. 4244/1, në disa te tjera është  shkruar me shkrim dore duke vendosur kështu apriori edhe disa vota të cilat realisht nuk janë aq. 

3. Vendimi i KZAZ me nr. 20 911 të datës 12.05.2011 në fund të kësaj nga anëtarët e KZAZ-së Stefan Goxha dhe Erges Balili janë parashikuar edhe vërejtjet e vazhdueshme që ka pasur gjatë numërimit për këshilltart në kutitë e qendrave të votimit që kanë numrat respektiv 4234, 4236, 4238, 4244, 4241, 4247/1, 4451, 4254/1, 4251 dhe ka patur korrigjime në tabelën e rezultateve e qëndrës së votimit 4235.

4. Nuk janë numëruar votat e të gjitha partive për këshilltar në 18 kutitë e fundit duke dhënë apriori numërat sipas dëshirës së anëtarëve të KZAZ-së. Kështu kërkojmë rinumërim të votave në Bashkinë e Gjirokastrës.
Pala ankuese kërkoi nga KQZ, që të administrohet në cilësinë e provës: Procesverbalet model 57-11 i miratuar me vendim të KQZ-së nr. 26 datë 18.02.2001. Tabelat e rezultateve dhe vendimet e ANV-ve.
Pasi e hodhi në votim, KQZ me 6 vota pro dhe 1 kundër e rrëzoj kërkesën ankimore me nr. 110 si të pabazuar në prova. 
PËR KËTO ARSYE
Mbështetur në nenin 21, pika 1, dhe 17, nenin 143, pika 1 shkronja “b”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
V E N D 0 S I:
1. Lënien në fuqi të vendimit nr. 20911, datë 12.05.2011, të KZAZ nr. 25 “Për miratimin e tabeles përmbledhese të rezultatit për Këshillin e Bashkisë Gjirokastër”.
2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 (pesë) ditëve nga shpallja e këtij vendimi.
4. U shpall në Tiranë, sot me datë 27.05.2011.

    Nr.  732 i Vendimit          Data 27.05.2011         Ora 11.15 e vendimit

Kërkesa ankimore nr. 110 e subjektit Partia Lëvizja për Zhvillim Kombëtar, me objekt kundërshtimin e vendimit “Për miratimin e tabelës përmbledhëse të rezultatit për zgjedhjet e Këshillit të Bashkisë Gjirokastër KZAZ nr. 25”. 

